
Uit die Voorsitter se pen

Dagsé Suikerbosranders,

“Eish,” dis daai tyd van die jaar waar ons al weer die warm komberse en
verwarmers moet uithaal. Ons het so ‘n voorsmakie gekry van die winter
by Sionbergh, maar ons kan dit vat. Ons is mos groot kampeerders en
staan vir niks terug nie. Die Presidente is al iets van die verlede en ek
wil almal bedank wat ‘n bydrae gelewer het om die saamtrek en veral die
Kermis ‘n groot sukses te maak. Ek moet wel ons dames uitsonder wat
die lekkers en konfyte gemaak het. Baie dankie julle. Hierdie jaar het
ons stalletjie regtig uitgeblink. Al het hulle vir ons hierdie jaar ‘n kleiner
spasie gegee, het ons dit nog maak werk, DANKIE ALMAL. Dit is ook
daai tyd van die jaar waar daar ‘n komitee gekies moet word. Ons AJV is
om die draai en daar moet lede genomineer word wat op die bestuur
moet dien. Vriende, as julle iemand wil nomineer maak eers seker die
persoon is bereid om op die bestuur te dien. Ek hoop ons sien julle almal
by die AJV kamp.

Daar was ‘n paar van ons lede wat siek was en ‘n draai in die hospitaal
gaan maak het. Ek verneem dit gaan al beter met hulle. Julle is altyd in
ons gebede. Glo, en die HERE sal voorsien. Pieter en Bettie Branken
en Dries en Martie Brandt het elk ‘n kleinkind ryker geword. Baie geluk
aan hulle.Soos versoek, het ek by Bush Inn ‘n draai gaan maak om te
kyk of daar enige verbeterings aangebring is en ek moet rapporteer dat
daar wel heelwat verbeterings aangebring is en sien weer kans om van
die oord gebruik te maak.Vir die wat die winter vakansie gaan hou,
geniet dit en wees baie versigtig op ons paaie wat in ‘n vreeslikke
toestand is. ‘n Mens hoor elke dag van woonwagangers wat probleme
kry as gevolg van slaggate. Onthou van die Spookkamp wat met ‘n
week aangeskuif het na die naweek van 27-29 Oktober.

Tot ons volgende saamtrek
Veilig sleep
Virgie

Redaksie

Liewe vriende.

Ek kan nie glo hoe vining die tyd stap nie. Dit is alweer tyd vir die
Suikerbekkie om die lig te sien. En die uitgawe is vol lekker leesstof en
baie foto’s.

Baie geluk aan die oupa’s en ouma’s wat kleinkinders ryker geword het.
Baie dankie aan almal wat insette gelewer het.

Lekker lees.

Margaret

KENNIS GESKIED HIERMEE VAN DIE 44ste ALGEMENE
JAARVERGADERING VAN STREEK SUIKERBOSRAND WAT
GEHOU SAL WORD D.V. OP 12 AUGUSTUS 2017 OM 15h00 TE
BLOEKOMPOORT




Bestuursinligting

Bestuursinligting
Ampsdraers Adres Kontakbesonderhede
Skakelbeampte Johan vd 011 814 5496 (H)

Mercia Combrink

Merwe Rylaan
53 Visagie Park
1491

072 617 6999 (S)
merciacombrink@gmail.com

Ampsdraers Adres ‘ Kontakbesonderhede
Streeksvoorsitter Posbus 13160 |011 813 2734 (H)
i Geduld, 1562 011 363 3773 (F)
082 557 7095 (S)
virgie@tiscali.co.za
Ondervoorsitter Liebenberg 016 349 5661 (H)
Johnny Randall Straat 22 084 580 8729 (S)
A Heidelberg john.randall@absamail.co.za
> 1441

Sekretaris

Posbus 13160

011 813 2734 (H)

Voorraad
Dris Brandt

Krisante Straat
26 Visagie Park

011 814 6394 (H)
083 234 9563 (S)

Jackie Lavos Geduld, 1562 |083 448 5831 (S)
= virgie@tiscali.co.za
Penningmeester Johan vd 011 814 5289 (H)

Beti Branken

| !

Merwe Rylaan
48 Visagie Park
1491

083 230 8350 (S)
brankenem@telkomsa.net

Verteenwoordiger
Pieter Branken

Merwe Rylaan
48 Visagie Park
1491

Nigel martiebrandt1 @gmail.com
1690

Redakteur Liebenberg 016 349 5661 (H)

Margaret Randall Straat 22 072 766 7025 (S)

P Heidelberg mags.randall@yahoo.com
1441

Seniorburger Johan vd 011 814 5289 (H)

083 785 3365 (S)
brankenem@telkomsa.net

Vooqdelys

Virgie en Jackie Lavos

Willie en llona Dreyer
Johan en Heila le Roux
Gert en Erika Scheepers

George en Hester Duvenhage
Jooste en Elize Potgieter

Johnny en Margaret
Randall

Peter en Wilna Moore
Lionel en Mynah Randall
Ivan Randall
Adriaan en Elmarie Erasmus
Rui en Annette Cajada

Pieter en Bettie Branken

Maria van Niekerk
Lourens en Beatrix Steyn
Johan en Elize van Heerden
Philip en Hettie Horn
Zirk en Rie Venter

Daniel en Paula van Deventer
Willem en Ryna Gerber

Dries en Martie Brandt

Mike en Margaret van der Riet
Jan en Daleen Viljoen
Tinus en Daleen Strydom
Ananda Olwagen
Bertie en Wilma Herbst

Hennie en Mercia Combrink

Toy en Marianne Kruger
Lucas en Annetjie van der Merwe
Kobie en Sophie Harmse
Cookie Taljaard
Cedric en Yolandi Strydom

Seniorburger Verteenwoordiger

So het die gevreesde winter ons ingehaal en die gepaardgaande griep
en verkoues is ons nie gespaar nie. Aan almal wat tot dusver
deurgeloop het, kan ons net sterkte toewens en pas julleself mooi op.
Hennie Combrink het ‘n rugoperasie ondergaan maar dit gaan sommer
baie beter. Ons sien dat hy sy stap oefening getrou volhou. Johan van
Heerden het ook onder die mes deurgeloop en met hom gaan dit ook
beter. Lukas van der Merwe is ook op die been en Willie En llona het vir
die kinders oorsee gaan kuier.

Met Toy en Mariaan se dogter gaan dit nie goed nie. Chemo het maar
slegte newe-effekte. Baie sterkte en ons vertrou dat dit sommer spoedig
beter sal gaan.

Van ons seniors het lekker vakansie gehou. Daar was ‘n toer na
Botswana en Namibié wat deur Daniel en Paula gereél en gelei is.
Onsself en Johan en Elize het dit mee gemaak en wat ‘n belewenis. Vir
ons was dit ‘n eerste, maar die ander was reeds voorheen in Namibié.
Andere was weer gelukkig om langs die kus uit te span. Philip en Hettie
en Zirk en Rie, ons is bly julle is ook veilig terug. Lourens en Beatrix het
die pad gevat Kaap toe. Ons glo julle is ook veilig terug. Soos hulle sé:
“met die ter perse gaan van die verslag” was Kobie en Sophie nog
lekker langs die kus.

Dries en Martie en Pieter en Bettie het elk ‘n kleinseun ryker geword.
Baie geluk en ons weet dat hulle net vreugde sal bring.

Onthou die seniorburgerkamp voor die AJV, 9-10 Aug 2017 by
Bloekompoort. Van die seniors beplan om vanaf Maandag 7 Aug saam
te trek. Kontak my vir enige navrae, en ons sien uit om almal daar te
sien.

Groetnis
Pieter Branken.



Lief Lief

Lourens en Beatrix Steyn se kleindogters Anne en Janke Grundling het Pieter en Bettie Branken het ook ‘n kleinseun ryker geword sy naam is
saam 16 onderskeidings in die 2016 matriek eindeksamen behaal. Hendrik Geyer. Hier saam met sussie Lea.

(Dit is ‘'n besonderse prestasie baie geluk. Red.)

Dries en Martie Brandt het ‘n kleinseun ryker geword sy naam is Luan.

( Baie geluk aan die oupas en oumas. Die kleingoed is te pragtig. Red.)

Dit gaan baie goed met tannie Cookie na die knievervanging.

Leed

Hennie Combrink het gegaan om katarakte van sy oé te laat verwyder en vir ‘n
rugoperasie.

George Duvenhage het kanker op sy voorkop laat verwyder.

Dries Brandt was vir waarneming in die hospitaal.

Dit gaan nie goed met Toy en Marianne se dogter nie.

Lukas van der Merwe het met bestraling begin.

(Ons dink aan elkeen en ons bid dat julle gou sal herstel. Red.)




Kampnuus

Riverside Beach Club
24 - 26 Maart 2017

Die radio maak my wakker ... Aag moet ek opstaan? vra ek myself, dit
is dan nog donker en toe onthou ek, ons gaan kamp! Ons eerste
vuurdoop as kampkommandante by Suikerbosrand. Gou-gou word die
woonwa gehak want Daniel moet nog werk toe gaan en hy wil nie laat
wees nie. Hier kom ons!!!!

Met ons aankoms is ons heel verras om te merk dat ons nie eerste soos
gewoonlik is nie, maar dat twee woonwaens reeds besig is om in te
teken. Die Van Heerdens en Venters moes vroeg reeds ry omdat daar 'n
moontlikheid is dat die pad vanaf Vaal Marina gesluit kon word, weens 'n
oproer by die swart woongebied. Die Horns en Cloustons was kort op
ons hakke. By Riverside Beach Club kry ons die nommers waar ons kan
gaan staan. Na beraadslaging met Zirk en Johan oor waar die beste is
om te staan, besluit ons op die onderskeie staanplekke. Nadat ons
opgeslaan het ry Daniel werk toe. Zirk kry sy staanplek, hy en Rie ry
werk toe sonder om tent op te slaan.

Die dame by die hek het Bettie skoon in rep en roer gehad nadat dié aan
Hettie gesé het dat geen voéls toegelaat word nie, wat nou? Bettie word
inderhaas gebel om die nuus oor te dra. Gelukkig was daar vir Buddie 'n
plan B. Dit was toe heel onnodig. Die dame by die hek het dit toe al die
tyd verkeerd gehad. Net honde word nie toegelaat nie.

Johan slaan sy eie en die Wimpy se tent op waarna ek saam met die
Van Heerdens ry om 'n tentpaal vir ons woonwa te gaan koop en Johan
nog goed benodig vir sy sleepwa waarmee hulle op die
Botswana/Namibié-toer wil gaan. Deur die loop van die dag daag die
ander Suikerbosranders op. Gelukkig het Hennie en Mercia nie weer in
Parys gaan draai nie.

Konsternasie ontstaan want daar is geen kampprogram nie. Dit kom
later uit, na 'n telefoon gesprek met Daniel dat die kampprogram in die

boks van die ysmasijien is. Wie bére dit nou daar in? Gelukkig is dit
gevind en uitgedeel, bietjie laat, maar darem. Nou weet almal wat die tye
vir die naweek is. Saterdagmiddag sal daar

suiikerkaskenades gehou word wat 'n hele paar mense in rep en roer
het. Baie Suikerbosranders kom vra wat moet hulle doen. Niemand is
lus om rond te hardloop nie, of om nat te word nie, maar het ook nie
geweet wat om te verwag nie.

Vrydagaand het ons lekker volstruispastei gehad vir aandete, waarna
ons boekevat gehad het. Na die oor en weer groetery soos wat net 'n
Sawanant dit kan doen, het ons al kuier-kuier ons weg terug woonwa toe
gekry om vir die nag in te kruip.

Saterdagoggend, na boekevat, word 'n gesamentlike ontbyt soos
gewoonlik gemaak wat weer 'n lekker kuier tot gevolg het. Almal moes
die middag in 'n kring gaan sit vir die suikerkaskenades en die
spanning het hoog geloop, maar na 'n ietwat geheimsinnige aanvang,
kry elkeen toe 'n sopie Zoerdoef — die stroopsoet grenadella drankie.

Saterdagaand hou ons 'n straatbraai met vure wat hoog gebrand het
(om vleis te braai en die mens warm te hou) en die kuier tot laataand
was vol grappies en ‘ernstighede’.

Sondagoggend na die erediens deur ds. Andries Enslin, wat ons op TV
gekyk het, het ons afgesluit en ongelukkig vir party mense, was daar 'n
paddameester gewees. Ons finale was koek en tee gewees waaraan

almal gesmul het. Die Suikerbosranders weet hoe om eetgoed te maak
wat lekker smaak!

Groete van wa tot wa

Paula van Deventer

Kampnuus

Doediekamp - Sionbergh
26 - 28 Mei 2017

Vrydag van vroeg af het die woonwaens begin intrek, 14
Suikerbosranders en 2 besoekers.

Nadat almal ‘n staanplekkie gekry het is daar gekuier totdat aandete
gereed was. Kerrie en rys is verkoop en ‘n mooi bedrag van R450,00 is
inbetaal. Baie dankie vir julle ondersteuning!

Na boekevat, inbetaling en uitstalling van voorraad het almal maar in die
woonwaens gaan skuiling soek teen die koue.

Saterdag het almal maar stadig aan die gang gekom behalwe Bettie, sy
is inderhaas daar weg Pretoria toe want sy het ouma geword van ‘n
pragtige seuntjie. Baie geluk julle! Daar is toe heerlike ontbyt geniet en
verder gekuier totdat die braaivleisvure aangesteek is. Almal het lekker
saamgebraai en gekuier.

Sondag is die gebruiklike sondagskool, erediens en afsluiting gehou
waarna die doedies ‘n heerlike “Boere-Ete” voorberei het en van die
manne gehelp het met die poeding. Soos gewoonlik weer ‘n treffer!
Baie dankie aan elkeen vir ‘n spesiale kampnaweek!

Groete tot die volgende kamp.

Jackie en Martie

Presidente 2017

Botswana /| Namibié - toer 2017

Alles is gereél. Nou is dit nog net 'n oefenkamp wat voorlé, net om seker
te maak dat elke toerlid se toerusting en sleepgoed reg is - ons gaan
mos bos toe. Bloekompoort is die aangewese plek (sonder krag). Ons
ervaar die praktyk en teorie kom nie noodwendig ooreen nie, maar ons
het darem nog tyd om dinge reg te kry voor ons op die toer vertrek. Een
van die, noem dit maar kwelpunte is die verbod om enige rou vleis in
Botswana in te neem. Die ingeligtes verseker ons dat hoewel daar
gewoonlik rou vleis van suid na noord geneem word, dit nou taboe is.
Die toer bestaan uit vier pare: Pieter en Bettie Branken, Sakkie en
Lientjie Filmalter, Johan en Elize van Heerden, asook Daniel en Paula
van Deventer.

Op die vooraand van ons vertrek kry Daniel se Jeep nuwe bande en net
daar besluit die Jeep dat die waterpomp ook vervang moet word.
Onderdele is nérens by enige Jeep-handelaar in Suid-Afrika beskikbaar
nie en sal ingevlieg moet word. Dit gaan sowat twee weke neem.
Paasnaweek is ook op hande wat die herstel gaan vertraag. Die ander
toerlede is al op pad na Weesgerus waar die bymekaarkoms is en moet
maar later alleen die grens oorsteek na Botswana. Uiteindelik kry die
Jeep sy sin. Na baie moeite, planne en rondry en nadat daar gedink is
dat die toer sonder 'n leier sal moet voortgaan word 'n waterpomp
opgespoor. Die Van Deventers is nou al amper twee dae agter skedule,
maar haal die toergroep by Kwa Nokeng in.

Ons vertrek in reénweer na Francistown en spreek ons waardering uit
dat ons nie nou op pad is na Suid-Afrika nie, want die ry voertuie staan
etlike kilometers ver om die grens oor te steek, waarskynlik op pad na
Moria toe. Die grensbeheer is glad nie geinteresseerd of ons rou vleis
het nie, soek net vrugte en groente. Johan se sleepwa-battery is getoets
net voor hulle vertrek na Botswana, maar hou egter nie sy lading nie. By
Palapye deel Pieter ons mee dat hulle boswa se neuswiel losgekom het.
Dit is gebuig, sonder die wiel en heelwat ligter soos wat die teer sy tol
geéis het. Ontbyt word by die Wimpy in Francistown genuttig. Die reén
het darem nou opgehou. Ons gaan nou oornag by Elephant Sands,
naby Nata. Die teerpad is hier baie erg verbrokkel

17



weens die hoé reénval in die gebied. Sommige van die omliggende
paaie is steeds letterlik kniediep onder water vir etlike kilometers.
Voertuie moet met die hulp van vragmotors deur die water geneem
word.

Ons verwagting om baie olifante, soos gewoonlik, hier by die drinkgat te
kry, word die nek ingeslaan. Die olifante kry voldoende water in die veld
weens die baie reén. Die Brankens maak ook plan met 'n domkrag om
die taak van die neuswiel oor te neem. Ons het mos nie vleis
saamgebring nie en besluit om die aand by die restaurant te eet (hoogs
aan te beveel!). Ons sien darem een ou grote wat die aand sy dors by
die watergat kom les en weer geruisloos tussen die kampeerders deur,
die bosse in verdwyn.

Die volgende dag vertrek ons na Kasane. Sien darem so 'n paar olifante
langs die pad, maar ons gaan mos nou baie langs die Chobe sien! Ons
kry 'n paar fietsryers langs die pad. Dit blyk toe later dat hulle deel van
die Tour d’Afrique (Cairo to Cape) fietstoer is van sowat 11 000 km en
oor vier maande strek. By Thebe River Safaris aangekom, word ons
ingelig dat die kampplekke onder water is, maar dat ons wel een kan kry
wat nie té erg modderig is nie. Hulle het die vorige dag oor die 100 mm
reén gehad en die grond is versadig. Ons bespreek 'n bootrit op die
Chobe, asook 'n bus om ons na Zimbabwe te neem met die Victoria-
valle as ons besoekpunt. Lientjie is goed deur die muskiete bygekom.

Die Chobe Natuurreservaat val ook in die gebied wat hoé reénval gehad
het en hierdie keer sien ons, teenstrydig met vorige kere, geen olifante
nie. Ons word darem beloon met 'n krokodil of twee, seekoeie, ens. Die
bootrit is egter genotvol. Ons deel die boot met 'n oorsese toergroep. Op
die pad na Zimbabwe toe kry ons 'n bakkie wat die aand vantevore met
n buffel kennis gemaak met. Die buffel het die ongeluk oorleef en in die
bosse verdwyn. Die bakkie het dit nie oorleef nie. Victoria-valle bied niks
opspraakwekkend op nie. Dit is nie droog nie, maar ook nie sopnat nie,
maar nat genoeg om jou onbeskermde klere druipnat te maak. Voor ons
terugreis eet ons by die Kingdom hotel en van die winkels word ryker.

Ons volgende bestemming is Rundu. Die kampterrein is ruim en ons is
die enigste kampeerders. Ons besluit om ontbyt by die oord se
restaurant op die proef te stel, weens die aantreklike prys. Die prys is

egter ooreenkomstig die hoeveelheid, maar smaaklik en aangenaam, so
ook die geselskap. Pieter probeer nog steeds 'n neuswiel kry.

Ons besoek die Hoba meteoriet, naby Grootfontein en vul voorrade aan
in Tsumeb. Pieter kry 'n neuswiel en Johan 'n battery. Die Van Deventers
ervaar ’'n oomblik van die kriminele element, tipies aan Suid-Afrika, ook
nou hier in’n parkeerterrein. Die voertuig se linker agterdeur is skielik
sonder verklaring oop. Die sekuriteitswag, asook 'n verbygaande
motoris, waarsku ons om ons deure gesluit te hou. Ons vermoed dat die
skelms se plan gefnuik is, omdat ons nie beide die voertuig verlaat het
nie.

Ons word 'n ruim kampplek in Namutoni toegeken. Hoewel die oord,
volgens besprekings vol is, is daar baie staanplek wat onbenut is. Ons is
nou uit die beheerde gebied van vleis, suiwelprodukte, ens. Tydens ons
vleisbraai die aand moet ons klein swart besies trotseer wat met mening
op ons neerplons en oral inkruip. Gou besef ons dat die lig hulle aantrek
en selfs die vuur trek hulle ook aan. Ons moet in die donker braai. Hulle
gee 'n onwelriekende reuk af.’'n Hele paar beland ook in ons
spysverteringstelsel. Die volgende oggend Ié daar n mat van die besies
in die ablusieblokke.

Sakkie en Lientjie word beloon met leeus, maar verder is die diere 'n
groot teleurstelling — yl en min in verskeidenheid, behalwe kameelperde.
Die meeste paaie binne die Etosha wildreservaat is ook nie onlangs
geskraap nie. Slegs die toegangsroetes na die twee hoof hekke is
geteer. Na twee dae vertrek ons na Okaukueju. Op pad kry ons reén wat
die laaste sowat 70 km 'n glip en gly ervaring is. Nodeloos om te sé dat
min diere met die reén gesien is. Johan se klipskerm nette op sy
sleepwa is gelaai met klippe. Die restaurant by Okaukueju bied 'n
buffetete aan en dit laat ons besluit om middagete hier te nuttig.

Ons volgende bestemming is Eldorado, ongeveer 30 km verder. Die
wéreld is nat en ons moet op lower groen, deurdrenkte gras kamp
opslaan. Hulle het sowat 60 mm reén die vorige dag gehad, plus 'n goeie
bui vroeér (waarskynlik deel van wat ons in die Etosha ervaar het). Ons
besef daar is nie krag nie en die eienaar moet wikkel om die kragtoevoer
te herstel. Ons probeer die voertuie was, want Namibié se grond

klou soos dinges aan 'n wolkombers en beter. Daar is 'n leeu, jakkals en
jagluiperds op die plaas. Die leeu laat gereeld van hom hoor.

In die vroeé oggendure begin 'n maagaandoening sy kop uitsteek. Die
buffetete word eers aangekla, maar soos wat die tyd verloop besef ons
later dat dit 'n tipe virale diarree moet wees. Almal, behalwe Sakkie en
Lientjie loop deur. Hierdie gogga spook by ons vir sowat twee weke. By
sommige selfs langer. By tye het 'n paar van ons benoude oomblikke en
amper-verleenthede ervaar.

Ons doen by Outjo aan om die voorrade weer aan te vul en die klipnette
word nou tussen die voertuie en sleepgoed gespan. Pieter sh is egter
moeiliker om te span en hy besluit om syne eers by Xaragu aan te sit.
Ons besoek die vingerklip naby Tweefontein stop by die versteende
woud. Hierna skop ons nes by Xaragu. Sakkie en Lientjie besluit dat
hulle ook na die orrelpype, verbrande berg en buitelewe museum wil
gaan.

Ons vertrek die volgende oggend na Hentiesbaai via die Skedelkus. Die
Ugabrivier het die vorige dag afgekom, maar voertuie het die oggend al
begin deurkom. Dit is egter ' n modderbad en glybaan. Alles is weer van
voor af goed deurweek en gekontamineer met Namibiese fyn, klewende
sand. Ons stop by Kaap Kruis om na die massas robbe te kyk (en te
ruik!). Diogo Céo, 'n Portugese seevaarder het in 1482 as die eerste
Europeér hier voet aan wal gesit en 'n kruis geplant. Dié kruis is deur die
Duitsers na Berlyn geneem en vervang met 'n houtkruis, maar is twee
jaar later met'n klipkruis vervang. 'n Tweede kruis is later ook opgerig.
Verder is dit die tuiste van een van die grootste kolonies pels robbe ter
wéreld. Die regering bestuur 'n projek om die visgetalle te beskerm deur
die robbe te slag en die velle te verkoop. Daar is houtpaadjies wat sowat
'n halwe meter hoog gebou is waarop jy tussen die miljuisende robbe
kan deurstap en hulle van nader kan bekyk.

n Voorstel word gemaak dat ons nie by Hentiesbaai oornag nie, maar'n

addisionele dag in Swakopmund spandeer. Sakkie en Lientjie oornag
egter in Hentiesbaai en bekom drie kabeljoue vir ons.

In Swakopmund word die voertuie weer gewas. Ons kamp by Sophia
Dale Base Camp. Niemand sien kans om in die woestyn met quads te
gaan ry nie, maar Paula, Elize, Lientjie en Sakkie sien wel kans om Duin
7, die hoogste duin in die wéreld, te klim. Daniel raak van sy klipskerm
nette ontslae, want dit is flenters geslaan. Ons bederf onsself en gaan
eet by die Zum Kaiser hotel. Ons koop ook permitte om in die Naukluft
park te mag kamp. Ons volgende bestemming is Mirabib, 'n klipformasie
in die middel van ’n grasvlakte in die Naukluftpark. Die niks is volop hier.

Die kampplek wat ons in gedagte gehad het, is egter reeds beset en ons
besluit om onder n hang, kamp op te slaan. Eers word 'n skuinste met
klippe gebou om bo-op die gelykvlak met die voertuie te kan opry en die
sleepgoed een vir een langs mekaar, onder die hang, staan te maak.
Die kliphang beskerm ons teen die son gedurende die dag en verder
werk dit op Sakkie se senuwees. Sé nou dit is tyd dat die hang moet
val.....?! Daniel se wa is toerus met 'n buitestort en dit word opgeslaan vir
almal se gerief. Sakkie benut die warm stort en gou waarsku Daniel dat
die waterpomp op sy wa baie meer batterykrag trek as wat aanvanklik
vermoed is en dat die yskaste dit dan nie gaan maak nie. So,
hiervandaan is dit droogskoonmaak en batterykrag spaar. Een na die
ander gasbottel gee ook storings en moet gediens word. Die enigste
gerief by die kampplek is 'n long drop en dit word gereeld besoek om
natuurlik te verseker dat alles nog in werkende toestand is. Daniel se bril
breek en moet met korrel-supergom reggemaak word. Intussen het
Sakkie-hulle se leer vir die daktent ook geknak.

Die tyd het aangebreek dat ons weer moet vertrek. Die maklikste manier
om die Van Heerdens en Brankens se sleepwaens onder die hang uit te
kry, is dat Daniel met sy Jeep die sleepgoed uitsleep. Klippe word weer
vir 'n afrit gepak en dit word summier Filmalterspas gedoop. Dit moes
seker soos 'n moderne ossewatrek gelyk het. Daar is gestoot en gekreun
en bevele uitgedeel. Nou gaan ons Solitaire besoek om appeltert te eet.
Die laaste deel van die pad is erg sinkplaat. Ons kry darem by die
werkswinkel op Solitaire 'n paar pype om Sakkie-hulle se leer te versterk.
Die eetplek is aansienlik verbeter en vergroot en kan heelwat mense
akkommodeer. Ons was so te sé klaar toe daar twee toerbusse met
uittanders aankom en daar was nog voldoende plek vir hulle. Die porsies
wat hier bedien word is 'n eetmaal opsigself. ( WORD VERVOLG IN
VOLGENDE UITGAWE)

1 Junie

7 Junie

14 Junie
20 Junie
21 Junie
23 Junie
25 Junie
26 Junie

4 Julie

4 Julie

6 Julie

9 Julie

13 Julie

15 Julie
30 Julie
30 Julie

4 Augustus
14 Augustus
17 Augustus
18 Augustus
23 Augustus
24 Augustus
27 Augustus

21 Junie
3 Julie
7 Julie

Verjaarsdae

Johan van Heerden
Pieter Branken
Gert Scheepers
Yolande Strydom
Hester Duvenhage
Elize van Heerden
Annette Cajada
Nanette Olwagen
Adriétte Viljoen
George Duvenhage
Paula van Deventer
Bettie Branken

Rui Cajada

Danté D’ Andrea
Tegan Strydom
Monique Strydom
Lukas van der Merwe
Willem Gerber
Hennie Combrink
Ivan Randall
Martie Brandt
Hettie Horn

Ryna Gerber

Huweliksherdenking

Toy en Marianne Kruger
Jooste en Elize Potgieter
Pieter en Bettie Branken

KASIE!

et is dit row?
Ek let mos gesé ek
ﬂmn n “,15.1 I":"'".r"’

Uit die Kombuis

Gemmerbier

e 1 Koekie suurdeeg

o 4% Koppie suiker

o 1 Pakkie heel gemmer
e 5.750€ Water

e 28 Rosyntjies

Kap gemmer fyn. Gooi 1€ kookwater oor. Meng suurdeeg met suiker.
Gooi 4.75¢€ lou water by gemmer mengsel. Gooi suiker en suurdeeg by
en roer. Voeg rosyntjies by en laat oornag staan. Sif en bottel

(In gestuur deur Mercia Combrink)

Knutselblad
22 . ?ﬂ‘m T

Smous hoekie

Wil jy braai vanaand, maar jou houtskool of vuuraanstekers is
op?

Skakel vir Dries Brandt by telefoon nommer 011 814 6394 of
083 234 9563.

Hy verkoop ook potjieprutters en potjiedekselstaanders.

Vir lekker tuis-gebakte klein koekies en beskuit bel vir Mercia
Combrink by 0726176999. Bestellings moet geplaas word
voor ‘n kamp en dit sal na die kamp gebring word.

( Baie dankie aan tannie Mercia wat aangebied het om 10% van die verkope op ‘n

kamp aan die jeugfonds te skenk. Red.)

As jy wil adverteer in die smoushoekie e-pos my
by mags.randall@yahoo.com

Jaarprogram 2017

Maand Datum Plek Kamp/Kmndt
25-26 Snrb Bloekompoort Pieter en Bettie
. Branken
Januarie
27- 29 Bloekompoort Phillip en Hettie Horn
Jooste en Elize
Februarie 17-19 Nkwe Potgieter, George en
Hester Duvenhage
Maart 25 . 28 Riverside Beach Daniel en Paula van
club Deventer
April 14- 17 Presidente
Mei 26 - 28 Sionbergh Doedies
Junie Gebied Warmbad
Julie Geen
9-10 Snrb Bloekompoort Pletgr erll(Bettle
Augustus ranken
11-13 Bloekompoort Bestuur
. Bertie en Wilma
September 22-25 Sionbergh Herbst
Johan en Elize van
Oktober 27 -29 Spookkamp Heerden, Zirk en Rie
Venter
15- 16 Snrb Bloekompoort Pletgr erll(Bettle
November ranken
17 -19 Bloekompoort Jeug

